
Ed. 558. Nefndarálit
um frv. til laga um vátryggingu opinna vélbáta.

Frá sjávarútvegsnefnd.

Nefndin er sammála um, að þetta frv. eigi að ganga fram, en telur þó, að 
á því þurfi að gera breytingar. f 2. gr. frv. eru ákvæði, sem tvimælalaust eru 
þess eðlis, að þau verða að vera reglugerðaratriði, og getur valdið erfiðleikum 
að liafa þau fastákveðin i lögunum.

Ennfremur er frv. aðeins miðað við opna vélbáta, en yfirþiljaðir bátar, þó 
af sömu eða minni stærð séu, falla ekki undir ákvæði þess. Nú er það svo, að 
mikill fjöldi smærri vélbáta er yfirþiljaður, og virðist sjálfsagt, að einnig þeir 
komist undir ákvæði þessa frv. Nefndin leggur því til, að frv. verði samþ. með 
þessum

BREYTINGUM:
1. Við 1. gr. Upphaf greinarinnar orðist svo:

Fiskifélagi fslands skal falið að gangast fyrir stofnun bátaábyrgðarfé- 
laga fyrir opna vélbáta (trillur) og yfirþiljaða vélbáta allt að 6 smálesta 
að stærð, i svo mörgum o. s. frv.

2. Við 2. gr. Greinin falli niður. '
3. Við 4. gr. Upphaf greinarinnar orðist svo:

Sérhverjum eiganda opins vélbáts eða yfirþiljaðs vélbáts allt að 6 smá- 
lesta að stærð, sem gengur o. s. frv.

4. Við 5. gr. Greinin orðist svo: .
Ákveða skal í reglugerð, er atvinnumálaráðherra samþykkir, vátrvgg- 

ingarskilyrði öll og iðgjaldagreiðslur. Ennfremur má ákveða i reglugerð, 
að iðgjöld fyrir vátryggingar báta samkvæmt lögum þessum hafi lögtaksrétt.

5. Fyrirsögn frv. verði:
Frumvarp til laga um vátryggingar smærri vélbáta.

Alþingi, 21. nóv. 1934.
Ingvar Pálmason, Sigurjón Á. Ólafsson, Jón A. Jónsson.

form., frsm. fundaskr.


